
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

АУДАН ӘКІМІ ҚАЗАЛЫ ҚАЛАСЫНЫҢ ТҰРҒЫНДАРЫМЕН КЕЗДЕСТІ
Аудан      әкімі Мұхтар Ораз-

баев кезектілікке сәйкес   
Қазалы қаласына арнайы 
барып, тұрғындармен   
кездесті.

Жиында Мұхтар 
Әуесұлы алдымен ау-
данда атқарылып жатқан 
жұмыстарға қысқаша 
тоқталып, алдағы мақсат-
міндеттерді баянда-
ды. Сонымен қатар, жа-
стар арасындағы құқық 
бұзушылықтың алдын алу 
үшін бірлесе жұмыс жасауға 
шақырды. 

Қ.Ерімбет атындағы 
саябақта өткен басқосуда 
қала тұрғындары  талап-

тілектерін ортаға сал-
ды. Сондай-ақ, аудан 

көлеміндегі  ауқымды  істерге 
ризашылықтарын  білдірді. 

Әрбір қойылған сауалдың 
орынды екенін айтқан аудан 
басшысы мәселелерге жеке-
жеке тоқталды. 

Жиында аудандық 
мәслихаттың төрағасы Ғазиз 
Әліш пен   аудандық қоғамдық   
кеңестің төрағасы Талай-
лы Бөріқұлақов сөз сөйлеп, 
көпшілікті ауызбіршілікке 
шақырды. Келер жылғы 
Жаңқожа бабаның 250 
жылдық мерейтойын бірлесе 
өткеру қажет екенін айтты. 

Айта кетейік, аудан әкімінің 
кезекті халықпен кездесуіне  
бірқатар дербес бөлімдері, 
мекемелер мен кәсіпорын-
дары басшылары қатысты.

АУЫЛДЫҚ ОКРУГТЕРДІҢ ӘКІМДЕРІ САЙЛАНДЫ 

ҚР-ның «Сайлау туралы» 
Конституциялық       заңының 
талаптарына сәйкес 3 
қыркүйек күні    «Қызылқұм»   
ауылдық округі әкімінің  сай-
лауы өтіп, ауыл тұрғындары  
өз   таңдауларын жасады. 

Дауыс    беру нәтижесі 
негізінде сайлаушылардың 
619 дауысын алған  кан-
дидат Мүсілім  Оңталап 
Кемаладинұлы ауыл әкімі   
болып   сайланды. 

Аудан   әкімі Мұхтар 
Оразбаев пен аудандық 
мәслихаттың  төрағасы 
Ғазиз Әліш «Қызылқұм» 
ауылдық округінің әкімі бо-
лып сайланған Оңталап 
Кемаладинұлына сәттілік 
тілесе, аудандық сайлау 
комиссиясының төрағасы 
Нұрлан   Аманбай ресми 

түрде әкім куәлігін   табыста-
ды. 

***
«Көларық»  ауылдық 

округі әкімінің           сай-
лауы заң талаптарына 
сай   ұйымдастырылып,     
тұрғындар  өздері  қалаған 
кандидаттарына  дауыс   
берді.

Н ә т и ж е с і н д е 
сайлаушылардың   691 дауы-
сын алған, “AMANAT” парти-
ясынан  ұсынылған  кандидат 
Өмірзақов Серік Дәкенұлы 
ауыл    әкімі  болып  сайлан-
ды. 

Аудан әкімі Мұхтар 
Оразбаев пен   аудандық 
мәслихаттың  төрағасы Ғазиз 
Әліш Серік Дәкенұлына ауыл   
халқы   үшін жемісті  жұмыс 
істей  береді деген сенімін 

білдіріп, қызметіне  сәттілік   
тіледі. 

Ауыл    әкімшілігінде бас 
қосқан ауыл   ақсақалдары   
округ жұрты сайлап алған 
кандидатқа батасын беріп, 
абыроймен еңбек етуіне 
тілектестіктерін білдірді. 

***
ҚР-ның «Сайлау туралы» 

Конституциялық      заңының 
талаптарына сәйкес 3 
қыркүйек күні «Бірлік»  
ауылдық округі әкімінің сай-
лауы  өткізіліп, ауыл халқы өз  
таңдауын   жасады. 

Дауыс беру нәтижесінде 
сайлаушылардың 306 дауы-
сын алған, “AMANAT” парти-
ясынан  ұсынылған кандидат 
Өтеп-Әлі Өміртай Жалғасұлы 
«Бірлік» ауылдық округінің 
әкімі  болып  сайланды. 

Аудан      әкімі Мұхтар 
Оразбаев пен аудандық 
мәслихаттың  төрағасы 
Ғазиз Әліш «Бірлік» ауылдық 
округіне арнайы барып, 
Өміртай Жалғасұлының 
қызметіне  сәттілік  тіледі. 

Мұнан соң аудандық 
сайлау   комиссиясының 
төрағасы Нұрлан Аманбай 
Өміртай Жалғасұлына рес-
ми түрде әкім куәлігін   табыс  
етті. 

Жиында    ауыл       
ақсақалдары бұған дейін 
елді мекеннің әлеуетін  арт-
тыру жолында еңбек етіп 
келген азаматтың алдағы 
жұмыстарына сәттілік тілеп, 
батасын   берді.

Қазалы ауданы 
әкімдігінің баспасөз 

қызметі

Аудан   орталығы - Әйтеке 
би кентіндегі    Ә.Жангелдин    
көшесін        асфальттау    
жұмыстары қарқынды   жүріп    
жатыр. 

Аудан әкімі Мұхтар Оразба-
ев жол  құрылысын көруге ар-
найы     барып,   мердігер  мекеме 
- “Нұрас И К” ЖШС –нің   ма-
мандарымен    кездесті.   Аудан 
басшысы  құрылыстың   ең әуелі 
сапасына басымдық  бере оты-
рып, тез  арада  аяқтауды тап-
сырып, жол құрылысы тікелей 
өзінің   қадағалауында болаты-
нын     жеткізді. 

Сонымен қатар, аудандық 
тұрғын үй коммуналдық 
шаруашылығы, жолаушылар 
көлігі  және   автомобиль         жол-

дары    бөлімінің      басшы-
сы   Мұрат Әбсұлтановқа  жол 
құрылысын бақылауды   тапсыр-
ды. 

Көшені       жөндеу       

жұмыстарына  ризашылығын   
білдірген    көше  тұрғыны   Сал-
мырза    Қалдыбеков   былай   
деді:

- Өзім 40 жыл құрылыс 

саласында жұмыс істеген    
ардагермін.   Бүгінгі    күні  ел-
халыққа  жасалып жатқан 
жағдайларға   разымын. Газ,  
жол,  жарық    барлығы ел игілігі  
үшін      жасалуда.   Сондықтан   осы 
күнге    шүкіршілік   етуіміз   қажет. 
Мемлекет басшысының елге, 
ауданға, ауылдарға қолдауы 
ерекше. Оның бергі жағында    
тұрғындардың  тілегін  ескерусіз 
қалдырмай  жатқан аймақ бас-
шысы    Нұрлыбек Нәлібаевтың 
да   еңбегін  айтпай  кетуге  бол-
майды. Барлығына ризамын.    

Сөзінің соңында    Салмыр-
за   ақсақал  өзінің   ақ батасын    
берді. 

Қазалы ауданы әкімдігінің 
баспасөз қызметі

АУДАН ӘКІМІ: ГАЗ ҚҰБЫРЫНДАҒЫ ПРОФИЛАКТИКАЛЫҚ 
ЖҰМЫСТАРДЫ ЖЕДЕЛДЕТУ ҚАЖЕТ

Ауданда  магистральдық 
жоғары  қысымды  газ  құбырын 
жөндеу профилактикалық 

жұмыстары барысында пайда 
болған техникалық ақауларды 
жөндеу жұмыстары қарқынды 

жүріп       жатыр.   Десе 
де  көгілдір отынның ау-
дан тұрғындары үшін аса 
маңызды екенін қаперде 
ұстаған аудан әкімі 
Мұхтар Оразбаев жөндеу   
жұмыстарының барысымен  
танысты. 

“ Қ а з Т р а н с Г а з А й м а қ ” 
АҚ Қызылорда өндірістік 
филиалының Қазалы 
ауданы бойынша газ 
шаруашылығының  дирек-
торы         Қуаныш Сансыз-
баев  жөндеу жұмыстарына   
қосымша    техника   
алдырылғанын баяндап, 
жұмыс   одан әрі   жандана-
тынын айтты.  Қазір мұнда 

екі   компрессор    іске  қосылып, 
азот   қышқылы   жіберілуде. 

Өндірістік  филиал  маман-
дарымен    кездескен аудан 
басшысы    жұмысты жеделде-
те отырып,   жөндеуді тездетіп 
бітіруді    тапсырды. 

Сонымен  қатар,  аудандық 
тұрғын үй-коммуналдық 
шаруашылығы, жолаушы-
лар көлігі және автомобиль 
жолдары бөлімінің бас-
шысы Мұрат Әбсұлтанов 
пен  “ҚазТрансГазАймақ” 
АҚ Қызылорда өндірістік 
филиалының  Қазалы ау-
даны бойынша газ 
шаруашылығының директо-
ры Қуаныш   Сансызбаевқа 
жөндеу    жұмыстарының   
күндіз-түні басында      болып,   
жағдайды   баяндап     отыруды   
жүктеді. 

Ә.ЖАНГЕЛДИН КӨШЕСІ АСФАЛЬТТАЛЫП ЖАТЫР

ҚАЗАҚСТАН ХАЛҚЫ ТІЛДЕРІ КҮНІ ТОЙЛАНДЫ 
5 қыркүйек - Қазақстан 

халқының тілдер күні. Осыған 
орай Әйтеке би кентіндегі   
Р.Бағланова атындағы 
мәдениет орталығында  сал-
танатты шара өтті. 

Шара өнерлі оқушылардың 
тіл туралы өлең шумақтарын 
оқуымен басталды. Мұнан 
соң аудан әкімі Мұхтар Ораз-
баев сахна төріне көтеріліп, 
көпшілікті ұлт ұстазы Ах-
мет Байтұрсынұлының 
туған күнімен және тілдер 
мерекесімен құттықтады.

- Тарихи тұлғасы мен 
арқалаған жүгі, көрген 
азабы ешбір ғұламаның 
тұлғасымен салыстыруға 
келмейтін алыптың бірі – Ах-
мет Байтұрсынұлының есімі 
ешқашан ұмытылмайды. 
Бүгін «Тілі жоғалған ұлттың, 
өзі де жоғалады» деп қазақ 
тілінің келешегі үшін жанын 
қиған аңыз адамның туған 

күні. Сондай-ақ, біз үшін аса 
маңызды Қазақстан халқының 
тілдері күні. 

Тіл – халық қазынасы, ұлттың 
жаны. Қазақ тілінің мәртебесін 
көтеру, оны құрметтеу – әр 
азаматтың борышы, - деді ау-
дан басшысы. 

Мерекелік шарада Қазалы 
ауданы бойынша “Қазақ 
тілі” қоғамдық бірлестіктің 
төрағасы  Нұрбибі Әшір аудан 
әкімінің құттықтауымен және 
бірқатар тіл жанашырлары ау-
дан әкімінің “Алғыс хатымен” 
марапатталды. 

Сонымен қатар жиында 
облыстық,  аудандық “Қазақ 
тілі” қоғамының, аудандық 
мәдениет және спорт 
бөлімінің “Алғыс хатымен” 
және қоғамдық бірлестіктің 
арнайы номинацияларын ие-
ленгендер де болды. 

Кеште Қазалы ауданы бой-
ынша “Қазақ тілі” қоғамдық 
бірлестіктің төрағасы  
Нұрбибі Қалдарбекқызы мен 
өзбек ұлтының өкілі Гулбо-
рам Жумабаева сөз сөйлеп, 
өздерінің жылы лебізін 
жеткізді. 

Одан бөлек, № 21 Ал-
памыс балабақшасының 
бүлдіршіндері өзбек биін 

билесе, қырғыз жазушысы 
Шыңғыс Айтматовтың “Най-
ман ана” қойылымынан үзінді 
көрсетілді. 

Аудан өнерпаздары ән са-
лып, жиналғандарға көтеріңкі 
көңіл-күй сыйлады. 

ТЕХНИКАЛЫҚ ЖӘНЕ ЖҰМЫСШЫ МАМАНДАР ДАЯРЛАУ – БАСТЫ МАҚСАТЫМЫЗ
Биылғы   жылғы   Білім     күнінде 

Қазақстан Республикасының 
Президенті Қасым-Жомарт 
Тоқаев        «Әділетті   
Қазақстанның экономикалық 
бағдары» атты Қазақстан    
халқына   жолдауын  жолдады.

Президенттің тапсыр-
масымен 2020 жылдың 1 
қаңтарынан бастап жыл сай-
ын  педагогтардың   жалақысы 
25%-ға  артып,  4 жылда екі есе-
ге өсті.

Президенттің жыл сайынғы 
Жолдауында білім сала-
сы назардан тыс қалған 
емес. Президенттің «Ұлттық 
экономиканың бірқатар сала-
сында кадр тапшылығы қатты 
сезілуде. Әсіресе, техникалық 
және жұмысшы мамандар 
жетіспейді. Сондықтан осы 
салаларға қатысты білім бе-
румен мықтап айналысқан 
жөн. Оқу орындары түлектерге 
жұмыс бере алатын меке-
мелермен ұзақ мерзімге 
арналған әріптестік орна-
туы қажет. Экономиканың 
б а с ы м д ы қ т а р ы н а , 
аймақтың және   саланың  
ерекшеліктеріне байланысты 
тиімді  қаржыландыру тәсілдері 
керек.» - деуі техникалық және 
кәсіптік білім беру саласының 
педагогтарына үлкен серпін 
берді.

Қазалы           аграр-
лы – техникалық колледжі 
өңіріміздегі                 ауылшаруашылығы 
саласына қажетті, сұранысқа 
ие кадрлар даярлайтын 
іргелі оқу орындарының бірі. 
Қазіргі таңда, еліміз бойынша 
кәсіптік білім беру саласына 
жаңаша талаптар қойылуда: 
атап айтқанда, жастарды 
тегін кәсіптік біліммен қамту, 
модульдік   кредиттік  тех-
нология, дуалды      оқыту, 
академиялық дербестік, білім 
алушылардың әлеуметтік 

жағдайын жақсарту, ірі 
кәсіпорындардың        колледждерді 
шефтік қамқорлыққа 
алуы, жұмыс берушілердің 
сұранысы   негізінде    мақсатты    
мемлекеттік тапсырыс  бой-
ынша және «Worldskills» 
халықаралық стандарттарға 
сәйкес кадрлар даярлауды 
жүзеге   асыру.

Мемлекет басшысы «2025 
жылға дейін         9-сынып 
түлектерін тегін техникалық 
және  кәсіптік     біліммен   
қамтуды 100 пайызға  жеткізу 
керек» - деген болатын.  Жа-
старды тегін кәсіптік біліммен 
қамту үшін жыл  сайын 
республикалық   және облыстық 
бюджеттен мемлекеттік тапсы-
рыс  бөлініп  келеді.

Бүгінгі күні колледжде 
124 студент 19 мекемемен 3 
жақты келісім-шарт негізінде 
дуальды жүйеде білім алу-
да. Атап айтқанда,«Сыр Мар-
жаны», «РЗА-Транс», «Агро-
Өркен», Қазалы  аудандық 
ветеринарлық станциясы мен 
бірқатар өндіріс орындарында 
білім алушылар диплом  алды 
және өндірістік практикадан 
сапалы өтіп, мекеме тарапы-
нан студенттерге ай  сайын  

50-60 мың теңге көлемінде   
еңбекақы  төленуде. Осының 
нәтижесінде бітіруші түлектер 
тұрақты жұмысқа орналасып,  
өз   кәсібінің  білікті маманы  
атануда.

Қазіргі таңда оқу 
орындарының материалдық-
техникалық  базасын   жаңарту 
өзекті   мәселелердің    бірі. 
Республика    көлемінде    2020    
жылы     жүзеге    асырылған   «Жас 
маман»  жобасына    колледжіміз     
қатысып,       323 млн 312 мың  
теңгеге     «Автомобиль көлігіне 
техникалық қызмет көрсету,   
жөндеу және пайдалану»,   
«Ауылшаруашылығы техни-
касына техникалық қызмет     
көрсету     және   жөндеу»           
мамандықтары    бойынша 
ауыл шаруашылығына қажетті 
заманауи   құрал-жабдықтар 
мен техникалар    алынды. Осы 
жоба аясында    2021 жылы 
құзіреттілік       орталық   ашыл-
ды.

Колледж академиялық 
дербестік енгізілген 3 
мамандық бойынша жұмыс 
беруші кәсіпорындармен 
бірлесіп,   индустриялық 
кеңесте оқу мерзімдерін 
қысқарту мәселелері   қаралып, 

аймақтың еңбек 
нарығына қажетті кад-
рларды қысқа мерзімде 
даярлау   жүзеге    асыры-
луда.

2022 жылдан бастап 
алғаш рет мақсатты 
мемлекеттік тапсыры-
спен кадрлар даярлау 
қолға  алынды.   2023-2024 
оқу жылында Қазақстан 
Республикасы Оқу-
ағарту министрлігінің 
бұйрығына   сәйкес, 
еліміз бойынша  пилоттық 
жоба ретінде колледж 
базасында жалпы білім 
беретін    мектептердің 10-
11    сынып    оқушылары 

үшін     жұмысшы    біліктілігі 
бойынша   эксперименттік 
білім беру бағдарламалары 
енгізілуде. Яғни, бітірушілер 
мектеп аттестатымен бірге 
диплом алатын болады. 
Өңіріміздегі   2  колледжге 
алғаш    рет   енгізілген   пилоттық 
жобаға Қазалы аграрлы-
техникалық колледжі бойын-
ша   25   талапкер  қабылданды. 
Бұл жоба біріншіден білім 
алушылардың мамандық 
иесі атанып, еңбек нарығына 
ерте араласуына мүмкіндік 
берсе, екіншіден қоғамда 
жұмысшы  мамандығының      
беделін көтеріп, жастардың 
қызығушылығын арттыра-
тын болады. Жоба сәтті іске 
асырылса, 2025 жылдан ба-
стап еліміздегі барлық мектеп 
бітірушілері бір-бір кәсіп иесі 
атанады.

Кәсіптік білім саласында 
техникалық және жұмысшы 
мамандар даярлау – кол-
ледж педагогтарының басты 
мақсаты.

Арман МУСАЕВ,
Қазалы аграрлы – 

техникалық колледжінің 
директоры

Абай мұралары – келер ұрпаққа рухани азық
    Абайды тану,  оқу,  білу 

–  ол өзіңді – өзің тану.  
Абай-әлемдік деңгейдегі 
ойшылдардың қатарындағы  
ғажайып  тұлға.   

Әр қазақтың төрінде 
домбыра тұрсын десек, әр 
шаңырақта     Абайдың    кітабы 
мен М.Әуезовтің  «Абай жолы» 
романы тұруы керек.   Абайды   
жаңа Қазақстанның бренді 
ретінде әлемге жан-жақты 
таныстыру қажет.   Ақынның 
бай мұрасын насихат-
тау    жолындағы бастаманы 
қолдауымыз   керек. Абай бізге 
нені аманаттады, бізден   нені 
талап етті?   Абай қазақтың 
қай ісіне сүйсініп,   қай ісіне 
күйініп еді? Абай  айтқан бес 

асылды            жүзеге асырып, 
бес дұшпаннан жирене алдық 
па?–  деген    сұрақтарға  
баршамыз жауап іздеп, ой     
түйіндеуіміз қажет. Қоғамдық 
сананы     жаңғыртатын, ұлт 
болып ұйысуымызға серпін 
беретін, білім   мен   ғылымға, 
өнер мен мәдениетке  
жетелейтін Абай мұраларын,  
45 сөзін   рухани      темірқазық   
ретінде насихаттау өзекті 
болмақ. Себебі, қазіргі 
таңда   фейсбук   беттері тек 
кез-келген   адамның ішіп 
жегені, шешінген     фотола-
ры,  лас сөздер мен істерді 
насихаттауға айналып    бара   
жатқанын байқауға бола-
ды.     Фейсбук парақшаларда  

ұлылар мен ақындардың 
жақсы сөздері насихат-
талып, оны  керекті дүние 
екен деп әр тұлға, әр ұстаз   
қажетіне жаратып жатса,  ұлы 
ағартушылардың ілімін жас 
ұрпақ бойына сіңіріп өссе   
пайдасы  зор  болар еді.

 Қазақ халқының ұлы 
ақыны өзінің әдеби және 
музыкалық шығармаларында, 
ойы терең және тілі өткір 
қара сөздерінде еңбек   пен   
білімге, рухани дамуға      және   
сананы жаңғыртуға шақырған.  
Абайдың гуманистік және 
ағартушылық мұраттарға  
көзқарастары   бүгінде  аса 
өзекті.

«Тек ақыл, ғылым, ерік, 

ар-ұждан адамды көтереді»,-
деген Абайдың осы және 
басқа да  қанатты сөздеріне 
назар аударсақ, өміріміздің 
бағдаршамына    айналып,    
әр    адам өз өмірін өзгертер 
еді. Абай 170-тен астам 
өлең  мен 56 аударманың 
авторы, оның қаламынан 
бірнеше поэма мен «Қара 
сөздері» туғаны белгілі. Абай 
аудармаларының арқасында 
әлем әдебиеті классиктерінің 
шығармалары қазақ тілінде 
жарық көрді. Абайдың қара 
сөздерін,  өлеңдерін  насихат-
тап, болашақ ұрпақтың бой-
ына сіңдірсе,  келер ұрпаққа 
септігін  тигізері   сөзсіз.

Гүлшаһар Әймішова

Президент Жолдауын қуаттаймыз!

ЖОБА

Қазалы аудандық мәслихатының «Жер 
салығының мөлшерлемелерін жоғарылату

 туралы» 2018 жылғы 10 сәуірдегі №188 шешіміне 
өзгерістер енгізу туралы» 2022 жылғы 18 

қарашадағы №298 шешіміне толықтырулар 
енгізу туралы

Қазалы аудандық мәслихаты ШЕШТІ:
1. «Қазалы аудандық мәслихатының «Жер салығының 

мөлшерлемелерін жоғарылату туралы» 2018 жылғы 10 сәуірдегі 
№188 шешіміне өзгерістер енгізу туралы» (нормативтік құқықтық 
актілерді мемлекеттік тіркеу Тізілімінде         № 30973 болып 
тіркелген) Қазалы аудандық мәслихатының 2023 жылғы             18 
қарашадағы №298 шешіміне толықтырулар енгізілсін.

көрсетілген шешімнің 1-тармағы жаңа редакцияда жазылсын:
Қазақстан Республикасының жер заңнамасына сәйкес 

жүргізілетін жерді аймаққа бөлу жобалары (схемалары) негізінде 
Қазалы ауданы бойынша жер салығының мөлшерлемелері "Салық 
және бюджетке төленетін басқа да міндетті төлемдер туралы" 
(Салық кодексі) Қазақстан Республикасының Кодексінің 505, 
506 баптарында және 531-баптың 2-тармағында белгiленген жер 
салығының базалық мөлшерлемелерінен 50 (елу) пайызға артты-
рылсын.

2. Осы шешім оның алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

         Лауазымы	                                          	 Аты-жөні

ПРОЕКТ

О внесении дополнений в решение 
Казалинского районного маслихата от 
18 ноября 2022 года №298 «О внесении 

изменений в  решение Казалинского 
районного маслихата от 10 апреля 2018 года 

№188» о повышении ставок земельного налога»
Казалинский районный маслихат РЕШИЛ:
1. Внести в решение Казалинского районного маслихата от 18 

ноября 2023 года №298 «О внесении изменений в решение Каза-
линского районного маслихата от 10 апреля 2018 года № 188» о 
повышении ставок земельного налога» (зарегистрировано в Рее-
стре государственной регистрации нормативных правовых актов 
под №30973) следующее дополнения.

пункты 1 указанного решения изложить в новой редакции:
«1. На основании проектов (схем) зонирования земель, про-

водимых в соответствии с земельным законодательством Респу-
блики Казахстан, повысить ставки земельного налога по Каза-
линскому району на 50 (пятьдесят) процентов от базовых ставок 
земельного налога, установленных статьями                         505, 506 
Кодекса Республики Казахстан "О налогах и других обязательных 
платежах в бюджет" (Налоговый кодекс) и пунктом 2 статьи 531».

2. Настоящее решение вводится в действие по истечении де-
сяти календарных дней после дня первого официального опубли-
кования.

            Должность		                                          ФИО

Шаш қиып, сақал сәндеген...
Әйтеке  би  кенті   Қашақбай 

Пірімов            көшесіндегі  
(Тәуелсіздік аллеясының 
бойындағы спорт кешенінің 
қарама қарсысындағы) 
елеусіздеу  жерде  орналасқан 
шаштараз     қазір   менің   
ризалық   көңілмен   барып 
шаш, сақал   қидыратын орны-
ма айналды.   Қашан   барсаң  да 
жылы жүзді,    ибалы    сәлемімен    
қарсы    алатын    шаштараз   
жігіт –Абзал қазір   інімдей   бо-
лып  кетті.

«Аға денсаулығыңыз қалай? 
Кейде орнымда  болмай 
қалуым мүмкін, тұрғын жәй са-
лып жатыр едім, келерде те-
лефон  шалып  бар   жоғымды  
біле салыңыз»,- деп  телефон     
номерін   де   беріп  қойған.

Бұрын   қарбалас   
жұмысымен    қолы босамай-
тын. Бүгін  жұмысы  саябырлау 
екен, шаш алдырып  отырып 
әңгімеге  тарттым.

-Інім, осы  мамандыққа  
қалай келдің?. Көп жағдайда 
үлкен   қалалаларға   барып 
оқуға түсе алмаған  жандар,  
ауылға қайтқысы  келмей кез-
келген   мамандыққа  оқи сала-
тыны    болушы   еді...

-Жоқ, аға, бұл мамандықты 
бала күнімнен ұнататынмын. 

Үйге  жақын  Жамбыл  Жаба-
ев атындағы    №234   орта    
мектепті бітіре салысымен 
Алматы қаласындағы осы  
мамандыққа  дайындайтын  бір  
айлық курске түстім.  Ұнатып 
барған оқуым болғасын шығар 
ден қойып,   шаш,  сақал  
қиюдың сыр-қырын  жете   біліп   
алуға    тырыстым.

Оқуды  бітірген  
бойда Әйтеке би 
кентіндегі «Арай» 
сұлулық   салонына   
жұмысқа     орна-
ластым.   Үш   жыл-
да жақсы тәжірибе      
жинақтадым   деп 
айта    аламын.  Ой-
лана    келе     өзім 
тұрып     жатырған    
Қашақбай   Пірімов   
көшесі   бойынан   
шаштараз    ашуға  
бекіндім.  Осыдан үш  
жыл бұрын  осы  жер-
ден  жеке   шаштараз 
аштым. Қазір жас 
болсын, жасамыс   
болсын жарасым-
ды   шаш   үлгісімен  
қатар, жарасатын 
сақал,  мұрт қоюды 
әдетке айналды-
рып    жүргендіктен  

сәндеп   сақал    қиюды   да қолға 
алдым.    Өздеріңіздей   ата, 
ағалар    ризалық    пейілмен,       
іздеп  келіп жатады,- 
деп      жұмысын   жалғастыра   
берді.  Сөз  арасында   шаш-
ты   қиярдан   бұрын да,  қиып  
болғасын  да  шашты жуып   
беру   қызметі   барын  да ай-

тып   өтті.     Өсіңкіреген  шашты  
қиярдан      бұрын    жуу  қалаған  
үлгіде   әдемі  қиылуына, ал 
соңынан  жуу  тазалық      пен 
қиылған  шаштың  үлгісі  ұзақ 
сақталуына    әсер  етеді   екен. 

Шаштараз    інімнің  аты-жөні    
Аманбаев Абзал екенін, осы    
Әйтеке   би   кентінің  тумасы 

екенін білдім.  Әкеден ерте-
рек айырылған, анасының 
тәрбиесінде  болған жан.  
Қазір    жанұялы,              жары  
жас сәбиімен  үйде екен. 
Анасы зейнетке  шыққан,  
қолында. 

-Ағайынды үшеуміз. 
Бір қыз,   екі    ұл едік. Қыз 
тұрмыста, ағам науқастанып  
қалды,   ол    кісі    де   қолымда,-
деді    Абзал.

Қолындағы  қайшысы мен 
түрлі         қажетті    құралдарын  
пайдалана   отырып    
жұмыстарын да  орындап,   
менің  сұрақтарыма да   жауап   
беріп    үлгерді.

Өзі ұнатқан мамандықты 
жете меңгерген азамат осы 
кәсіппен несібесін айы-
рып, қызметін пайдаланған 
жандардың    ықыласына бо-
ленуде. 

Құдайберген Есекей,
Әйтеке би кенті

Кәсіпкер


